
ᐱᕙᓪᓕᐊᔪᑦ ᑐᓴᕋᑦᓴᑦ 
 
 

For Immediate Release 
 

ᓄᓇᕗᑦ ᒐᕙᒪᒃᑯᖏᑦ ᑎᒥᐅᔪᑦ ᐋᖅᑭᐅᒪᓂᖏᓐᓂᒃ ᐊᓯᔾᔩᔪᑦ 

ᓴᙱᓕᖅᐹᓪᓕᒃᑲᓐᓂᖁᓪᓗᒋᑦ ᐱᔨᑦᓯᕋᐅᑎᖏᑦ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 11, 2012) - ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᕆᓂᐊᖅᑐᑦ ᑎᒥᐅᓂᖓᑦ 

ᐋᖅᑭᑦᑕᐅᓯᒪᓂᖓᓂᒃ ᓴᙱᓕᖅᐹᓪᓕᖅᑎᑦᓯᒍᒪᓪᓗᑎᒃ ᐱᔨᑦᓯᕋᐅᑎᐅᕙᑦᑐᓂᒃ ᐃᓚᒌᓄᑦ ᐊᐅᓚᑦᓯᐊᕐᓂᖅᓴᐅᓕᖁᓪᓗᒍᓗ. 
 

“ᑕᐃᒫᑦᓴᐃᓐᓇᖅ ᐊᖏᔫᑎᑎᑐᑦ ᑎᒥᐅᔪᑎᑐᑦ, ᓄᓇᕗᑦ ᒐᕙᒪᒃᑯᖏᑦ ᐃᓛᓐᓂᒃᑯᑦ ᐋᖅᑭᒋᐊᕆᖃᑦᑕᕆᐊᖃᕐᖓᑕ 

ᐊᐅᓚᑕᖏᓐᓂᒃ ᑐᑭᒧᐊᑦᓯᐊᕈᓐᓇᖁᓪᓗᒋᑦ ᓯᕗᓪᓕᐅᑎᒍᒪᔭᖏᑦ ᖃᐅᔨᒐᓱᐊᕐᓗᑎᓪᓗ ᐊᐅᓚᑦᓯᐊᓕᒃᑲᓐᓂᕈᑎᑦᓴᓂᒃ,” 

ᐅᖃᖅᓯᒪᔪᖅ ᓯᕗᓕᖅᑎ ᐄᕙ ᐋᕆᐊᒃ. “ᓄᓇᕗᒻᒥᐅᑦ ᑐᑭᓯᓇᖅᓯᑎᑦᓯᓯᒪᒻᒪᑕ ᑐᕌᒐᖃᒃᑲᓐᓂᕆᐊᖃᕐᓂᑎᓐᓂᒃ 

ᓴᙱᓕᖅᐹᓪᓕᖅᑎᑦᓯᒋᐊᕐᓂᕐᒧᑦ ᐱᔨᑦᓯᕋᐅᑎᐅᕙᑦᑐᓂᒃ ᐃᓚᒌᓄᑦ ᐃᑲᔪᖅᑕᐅᒃᑲᓐᓂᖁᓪᓗᒋᓪᓗ ᑕᐃᒃᑯᐊ 

ᐃᑲᔪᖅᑕᐅᓂᖅᐹᖑᒋᐊᓖᑦ.” 
 

“ᐱᓕᕆᕕᑖᖅᑲᐅᖓᑦ ᐃᓚᒌᓄᑦ ᐱᔨᕋᐅᑎᓕᕆᔨᒃᑯᑦ ᐱᒋᐊᖅᑕᐅᓛᖅᑐᖅ ᐃᐳᕈ 1, 2013,” ᐅᖃᖅᓯᒪᔪᖅ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᑮᑦ ᐲᑐᓴᓐ. “ᑕᒪᓐᓇ ᐃᓄᓕᕆᓂᕐᒧᑦ ᐱᔨᑦᓯᕋᐅᑎᓂᒃ 

ᑐᕌᒐᖃᕈᑕᐅᒃᑲᓐᓂᓕᕐᓂᐊᖅᑐᖅ ᑲᑎᖅᓱᐃᒍᑕᐅᓗᓂᓗ ᐱᓕᕆᔾᔪᑎᑦᓴᓂᒃ ᓯᐊᕐᒪᖅᑕᐅᓯᒪᔪᓂᒃ ᐊᔾᔨᒌᙱᑦᑐᓂ ᐱᓕᕆᕕᐅᔪᓂ. 

ᐱᓕᕆᕕᐅᑉ ᓴᖅᑭᖅᑕᐅᓂᖓ ᑭᐅᔾᔪᑕᐅᒻᒥᔪᖅ ᐅᓂᒃᑳᓕᐊᒧᑦ ᓴᖅᑭᖅᑕᐅᓚᐅᖅᓯᒪᔪᒧᑦ ᐊᕐᕌᓂ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒧᑦ, 

ᓇᓗᓇᐃᖅᓯᒍᑕᐅᓚᐅᖅᓯᒪᒻᒪᑦ ᓇᐅᒃᑯᑦ ᓄᓇᕗᑦ ᒐᕙᒪᒃᑯᖏᑦ ᐱᐅᓯᕚᓪᓕᖅᓯᒍᓐᓇᕐᒪᖔᑕ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 

ᓱᕈᓯᕐᓄᑦ, ᒪᒃᑯᑦᑐᓄᑦ ᐃᓚᒌᓄᓪᓗ.” 
 

ᑐᑭᒧᐊᑦᑎᑕᐅᑦᓯᐊᖁᓪᓗᒍ ᐊᓯᔾᔨᖅᐸᓪᓕᐊᓂᐅᔪᖅ ᓄᑖᒧᑦ ᐱᓕᕆᕕᑦᓴᒧᑦ, ᒥᓂᔅᑕᐅᑉ ᑐᒡᓕᐊᓂᒃ ᐃᓚᒌᓄᑦ 

ᐱᔨᑦᓯᕋᐅᑎᓕᕆᔨᒃᑯᓐᓄᑦ ᑎᒃᑯᐊᖅᑕᐅᔪᖃᖅᓯᒪᓕᖅᑐᖅ, ᐱᒋᐊᕐᓗᓂ ᐊᒌᓯ 1, 2012. ᐊᓗᑭ ᕉᕼᐊᔅ, ᒫᓐᓇ ᒥᓂᔅᑕᐅᑉ ᑐᒡᓕᐊ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕᒧᑦ ᑐᒡᓕᖅᑖᖅᑲᐅᖑᓛᓕᖅᑐᖅ ᐃᓚᒌᓄᑦ ᐱᔨᑦᓯᕋᐅᑎᓕᕆᔨᒃᑯᓐᓄᑦ. ᒥᔅ ᕉᕼᐊᔅ 

ᐃᖅᑲᓇᐃᔭᓛᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ ᑕᒪᓐᓇ ᐊᓯᔾᔨᖅᑕᐅᕙᓪᓕᐊᓂᖓ 

ᐱᔭᕇᖅᑕᐅᓚᐅᙱᓐᓂᖓᓂ ᐃᐳᕈ 1, 2013, ᑕᐃᑲᓂ ᓯᕗᓕᖅᑎᕈᓛᖅᑐᖅ ᐱᓕᕆᕕᑖᖅᑲᐅᒥ ᐃᓚᒌᓄᑦ ᐱᔨᕋᐅᑎᓕᕆᔨᒃᑯᓐᓂ. 
 

“ᐊᓗᑭ ᕈᕼᐊᔅ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᑯᑖᖃᑕᐅᓯᒪᔪᖅ ᒥᓂᔅᑕᐅᑉ ᑐᒡᓕᖏᓐᓂ, ᐊᕐᕌᒎᓯᒪᔪᓂᓗ ᑕᓪᓕᒪᓂ 

ᑐᒡᓕᕆᔭᐅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᕙᑎᓕᕆᔨᒃᑯᓐᓄᑦ, ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ,” ᐅᖃᖅᓯᒪᔪᖅ ᓯᕗᓕᖅᑎ 

ᐄᕙ ᐋᕆᐊᒃ. “ᐱᖓᓱᓂᒃ ᐅᖃᐅᓯᖃᖅᑐᓂ ᐃᓄᒃ ᖁᑦᑎᓂᖅᐹᒥᒃ ᐸᐃᑉᐹᑖᖅᓯᒪᔪᖅ ᑲᓇᑕᒥ ᐃᓕᓐᓂᐊᕈᑎᖃᖅᓯᒪᓂᕐᒧᑦ, ᒥᔅ 

ᕈᕼᐊᔅ ᓇᓗᓇᐃᖅᓯᓯᒪᓂᐊᖅᑐᖅ ᐊᓯᔾᔨᖅᑕᐅᕙᓪᓕᐊᓂᖓ ᐃᓚᒌᑦ ᐱᔨᑦᓯᕋᐅᑎᓕᕆᔨᒃᑯᖏᓐᓄᑦ ᓴᙱᔪᓂᒃ 

ᓯᕗᓕᖅᑎᖃᑦᓯᐊᕈᓐᓇᖁᓪᓗᒋᑦ, ᖃᐅᔨᒪᓂᖃᑦᓯᐊᖅᑐᒥᒃ, ᑐᕌᒐᖃᑦᓯᐊᖅᑐᒥᓪᓗ ᐱᑕᖃᕆᐊᖃᕐᖓᑦ ᑲᔪᑦᓯᐊᕈᓐᓇᖁᓪᓗᒍ.” 
 

ᓄᓇᕗᒻᒥ 2012-2013 ᑮᓇᐅᔭᐃᑦ ᐊᑐᖅᑐᑦᓴᖏᑦ ᐅᖃᐅᓯᐅᒋᐊᙵᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ 

ᐋᖅᑭᐅᒪᓂᖓ ᐊᓯᔾᔨᖅᑕᐅᓛᕐᓂᕋᖅᑐᒍ ᐱᔨᑦᓯᕋᑦᓯᐊᒃᑲᓐᓂᕈᒪᓪᓗᑎᒃ ᓄᓇᕗᒻᒥᐅᓄᑦ ᐊᐅᓚᓂᖃᑦᓯᐊᖅᑐᓂᓪᓗ, 

ᐊᑑᑎᖃᑦᓯᐊᖅᑐᓂᓪᓗ ᐊᑭᑐᓗᐊᙱᑦᑐᓂᒃ ᒐᕙᒪᒃᑯᓐᓂᒃ ᐊᐅᓚᑦᓯᓂᖃᖁᒪᓪᓗᑎᒃ. ᒐᕙᒪᒃᑯᑦ ᖄᒃᑲᓐᓂᖓᒍᑦ 

ᐊᓯᔾᔨᖅᓯᒃᑲᓐᓂᓛᕐᒥᔪᑦ ᒐᕙᒪᒃᑯᑦ ᑎᒥᐅᓂᖓᑦ ᐋᖅᑭᐅᒪᓂᖓᓄᑦ.

ᐱᒋᐊᕐᓗᓂ ᐃᐳᕈ 1, 2013, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᑦᓴᓪᓗᐊᑕᖏᑦ ᓄᑦᑎᖅᑕᐅᓛᖅᑐᑦ ᐱᓕᕆᕕᖏᓐᓄᑦ 

ᑮᓇᐅᔭᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ. ᑕᒪᒃᑯᐊ ᐋᖅᑭᑦᓱᖅᑕᐅᔪᑦ ᑲᑎᖅᓱᖅᑕᐅᒍᓐᓇᖁᓪᓗᒋᑦ ᐊᐅᓚᑕᐅᔪᑦ ᐃᑲᔪᖅᓱᐃᒍᑕᐅᔪᑦ 

ᒐᕙᒪᒃᑯᑦ ᐊᐅᓚᑕᖏᓐᓄᑦ ᓴᙱᓕᖅᐹᓪᓕᖁᔭᐅᓪᓗᑎᓪᓗ ᑕᒪᒃᑮᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᒍᓐᓇᕐᓂᖏᑦ 

ᐊᓪᓚᕝᕕᓕᕆᓂᕐᒧᓪᓗ ᐱᔨᑦᓯᕋᐅᑎᖏᑦ. 

 

“ᖁᔭᒋᑦᓯᐊᖅᑕᕗᑦ ᐃᑲᔪᖃᑦᑕᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᑦ ᐅᓪᓗᑕᒫᑦ,” ᐅᖃᖅᓯᒪᔪᖅ ᒫᓂᑲ ᐃᐅᓪ, 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. “ᐋᖅᑭᒋᐊᖅᑕᐅᓂᖏᑦ ᑎᒥᐅᔪᑦ ᐊᓐᓇᐃᒍᑕᐅᔾᔮᙱᑦᑐᑦ ᐃᖅᑲᓇᐃᔮᓂᒃ 

ᓄᑦᑎᕈᑕᐅᔾᔮᒐᓂᓗ ᐃᖅᑲᓇᐃᔭᖅᑎᓄᑦ ᓄᓇᓖᑦ ᐊᓯᖏᓐᓄᑦ. ᓂᕆᐅᑦᑐᒍᑦ ᐊᓯᔾᔨᕈᑕᐅᔪᑦ ᒐᕙᒪᒃᑯᓐᓂ ᐃᑲᔪᕐᓂᖃᕐᓂᐊᕐᖓᑕ 

ᐃᖅᑲᓇᐃᔭᖅᑎᑦᑎᓐᓄᑦ ᐱᐅᓯᕚᓪᓕᖅᑎᑦᓯᓗᑎᒃ ᐱᔨᑦᓯᕋᐅᑎᖏᓐᓂᒃ ᓄᓇᕗᒻᒥᐅᓄᑦ.” 

 

ᐊᓯᖏᑦ ᐊᓯᔾᔨᖅᑕᐅᓯᒪᔪᑦ ᐃᓚᒋᓕᐅᔾᔭᐅᓯᒪᔪᑦ ᑭᖑᓂᑦᑎᓐᓂ ᖃᓄᐃᓕᐅᕈᑎᒥᐅᔪᑦ ᑎᑎᕋᖅᓯᒪᔪᓂ. ᓄᓇᕗᑦ ᒐᕙᒪᒃᑯᖏᑕ 

ᐱᔨᑦᓯᕋᐅᑎᖏᑦ ᐱᓕᕆᐊᖏᓪᓗ ᐊᑦᑐᖅᑕᐅᓂᖃᔾᔮᙱᑦᑐᑦ ᑕᒪᓐᓇ ᐊᓯᔾᔨᖅᐸᓪᓕᐊᒍᑕᐅᑎᓪᓗᒍ. 

 
### 

 

 

 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 

 

ᐹᒻ ᑰᓪᑐ 

ᑐᓴᕋᑦᓴᓕᕆᓂᕐᒧᑦ ᑐᑭᒧᐊᖅᑎᑦᓯᔨ 

ᒐᕙᒪᓕᕆᔨᒃᑯᑦ 

 

ᐅᖄᓚᐅᑎᖓ: 867-975-6049 

ᖃᕆᓴᐅᔭᒃᑯᑦ: pcoulter2@gov.nu.ca 

ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᑦ 
 

ᓄᓇᕗᑦ ᒐᕙᒪᒃᑯᖏᑦ ᑎᒥᐅᔪᑦ ᐋᖅᑭᐅᒪᓂᖏᓐᓂᒃ ᐊᓯᔾᔩᔪᑦ 

ᓴᙱᓕᖅᐹᓪᓕᒃᑲᓐᓂᖁᓪᓗᒋᑦ ᐱᔨᑦᓯᕋᐅᑎᖏᑦ 
 

ᐱᒋᐊᕐᓗᓂ ᔪᓚᐃ 1, 2012 
 

 ᐱᙳᐊᖅᑐᓕᕆᔨᒃᑯᑦ ᑭᐱᙳᐃᔭᐃᓂᕐᒧᓪᓗ ᐃᓕᖅᑯᓯᓕᕆᔨᒃᑯᓐᓂᒃ ᐱᓕᕆᕕᖓᓄᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᑎᒃᑯᑦ. 
 

 ᐱᖅᑯᓯᓕᕆᕝᕕᒃ ᐃᓕᖅᑯᓯᓕᕆᔨᒃᑯᓐᓃᖔᕐᓗᓂ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ. 
 

 ᐆᒻᒪᖅᑯᑎᓕᕆᓂᕐᒧᑦ ᐱᓕᕆᕕᒃ ᒐᕙᒪᓕᕆᔨᒃᑯᓐᓃᖔᕐᓗᓂ ᓄᑦᑎᖅᑕᐅᓗᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

 ᐃᖏᕐᕋᔪᓕᕆᔨᒃᑯᓄᓪᓗ. 

 

ᐱᒋᐊᕐᓗᓂ ᐃᐳᕈ 1, 2012 
 

 ᓄᑖᖅ ᒐᕙᒪᒃᑯᓐᓂ ᐱᓕᕆᕕᒃ ᐃᓚᒌᓄᑦ ᐱᔨᑦᓯᕋᐅᑎᓕᕆᔨᒃᑯᑦ ᓴᖅᑭᖅᑕᐅᓗᓂ, ᐃᓚᒋᔭᐅᓗᑎᒃ ᐅᑯᐊ 

ᐱᔨᑦᓯᕋᐅᑏᑦ ᐊᓪᓚᕝᕕᐅᔪᓪᓗ: 
  

o ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓂᓪᓗ 

o ᐃᑲᔫᓯᐊᖅᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᓐᓂᒃ 

o ᐃᓅᓯᓕᕆᓂᕐᒧᑦ ᐊᔭᐅᖅᑐᐃᔨᒃᑯᑦ ᐊᓪᓚᕝᕕᖓᑦ ᒐᕙᒪᓕᕆᔨᒃᑯᓐᓂᒃ 

o ᐊᔪᖅᓴᓗᐊᖃᑦᑕᕐᓂᖅ ᐱᔪᓐᓃᕐᔫᒥᑎᑕᐅᒐᓱᐊᕐᓂᖓᓄᑦ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔪᓕᕆᔨᒃᑯᓂᓪᓗ 

o ᐊᖏᕐᕋᑦᓴᖃᙱᑦᑐᓕᕆᓂᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ 
 

 ᐱᓕᕆᐊᑦᓴᓪᓗᐊᑕᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᑦᑎᖅᑕᐅᓗᑎᒃ ᐱᓕᕆᕕᖏᓐᓄᑦ ᑮᓇᐅᔭᓕᕆᔨᒃᑯᑦ 

ᒐᕙᒪᓕᕆᔨᒃᑯᓄᓪᓗ. 
 

 


